
১৯২
সেক্সপিয়র।



পশ্চাৎ গমন করিলেন এবং কতিপয় দিবসের মধ্যে রোসিলনে গিয়া উত্তীর্ণ হইলেন।

 ফ্রান্সাধিরাজ হেলেনার ঔষধে নীরোগ হইয়া অনুদিন অধিক স্বাস্থ্য অনুভব করিতেছিলেন ইহাতে চিকিৎসিকার নাম নিরন্তর স্মরণ হইত। রোসিলনে উপনীত হইয়া তত্রত্য মহীপতির মহিলার সহিত সাক্ষাৎ করত মঙ্গল প্রশ্নান্তে তাঁহার কথা উথাপন করিলেন। তদ্বিষয়ে কথোপকথন হইলে পরিতাপ পূর্ব্বক বিধবা রাজ্ঞীকে কহিতে লাগিলেন তোমার সন্তান আপনার দোষে সেই বহুমূল্য কন্যারত্ন নষ্ট করিয়াছেন। প্রাচীন রাজমহিষী সদ্গুণালঙ্কৃতা স্নুষার প্রসঙ্গাবধি অধীরা হইয়া বারম্বার দীর্ঘ নিশ্বাস পরিত্যাগ পূর্ব্বক পরিতাপ করিতে লাগিলেন। সম্রাট রাণীর শান্ত্বনা করত কহিলেন হে সুশীলে ধৈর্য্যাবলম্বন পুরসর শোকাবেগ নিবারণ কর, আমিও মনের উদ্বেগ শান্তি নিমিত্ত এ সকল বিস্মরণ করি। এতদবসরে সম্রাটের সর্ব্বাধিকারী সুশীল লাফু নিকটে আসিয়া উপস্থিত হওয়াতে তিনি রাজধিরাজকে হেলেনার কথা সহজে পরিত্যাগ করিতে দিলেন না, সম্রাটের সমীপে করপুটে দণ্ডায়মান হইয়া নিবেদন করিলেন মহারাজ যুবরাজ বর্ত্রাম্ আপনকার এবং তাঁহার মাতা ও বনিতার প্রতি অতিশয় অসদ্ব্যবহার করিয়াছেন তাহাতে তাঁহার নিজেরও যথেষ্ট অনিষ্ট হইয়াছে। আহা তাদৃশ স্ত্রীরত্ন হারাইলেন, সেই অবলার রূপলাবণ্য নিরীক্ষণে কাহার লোচন চরিতার্থ, এবং মধুর বচন শ্রবণে কাহার শ্রবণেন্দ্রিয় পরিতৃপ্ত, ও অনুপম গুণে মানস সমকৃষ্ট না হইত। ফ্রান্সাধিরাজ মন্ত্রির পরিতাপে যদিও সন্তাপিত হইলেন তথাপি প্রকৃতির গাম্ভীর্য্য প্রযুক্ত কাতর না হইয়া বরং সুবিজ্ঞ অমাত্যকে শান্ত্বনা করত কহিতে লাগিলেন এক্ষণে নষ্ট নিধির গুণকীর্ত্তন বিফল, স্মরণে কেবল দুঃখোদয় হয়, যাহা ভবিতব্য ছিল হইয়াছে, এখন রোসিলনাধিপ বর্ত্রাম্কে ডাকাইয়া আন দেখি। তদনন্তর নৃপতনয়

		 এই পাতা শেষ সম্পাদিত হয়েছে ০৬:৩৭টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

